
 

 

 

 

 

 

 

 

Handbók og leiðbeiningar 

dómara 

 

 

 

 

 

Samþykktar af aðalfundi ÍNWK  

30. mars 2026  



2 
 

Handbók þessi er gefin út af íslenska NoseWork klúbbnum (hér eftir ÍNWK) og er til notkunar 

fyrir dómara sem viðurkenndir eru af ÍNWK og dæma keppnir á vegum klúbbsins. Til viðbótar 

við þessa handbók gilda jafnframt reglur um lyktarpróf og keppnisreglur sem hafa verið í gildi 

frá 1. janúar 2022. 

 

 

1. Dæming keppna og dómarar  

1.1 Allar keppnir sem haldnar eru af ÍNWK skulu vera dæmdar af dómurum sem ÍNWK hefur 

viðurkennt fyrir fram. 

1.2 Til þess að öðlast réttindi til að dæma keppnir á vegum ÍNWK þarf viðkomandi dómari 

að hafa lokið dómaranámi á vegum ÍNWK eða sambærilegu námi sem ÍNWK samþykkir. 

1.3 Dómara er heimilt að dæma allt að 100 leitir í hverri keppni. Séu keppendur fleiri geta 

tveir eða fleiri dómarar dæmt sömu keppni. 

 

2. Að viðhalda dómararéttindum og endurmenntun  

2.1  Til að viðhalda dómararéttindum þarf dómari að dæma að minnsta kosti eitt lyktarpróf 

með að minnsta kosti fimm þátttakendum og eina keppni á tímabilinu 1. janúar til 31. 

desember ár hvert. 

2.2 Dómari getur endurheimt dómararéttindi sín með því að bakdæma eitt lyktarpróf með að 

minnsta kosti fimm þátttakendum og eina keppni. Dómari verður þá að taka þátt í 

undirbúning fyrir og eftir lyktarpróf/keppni og hafa samþykki dómara viðkomandi keppni 

fyrir því að mega bakdæma. 

2.3 Dómarar á vegum ÍNWK eiga skilyrðislaust að kunna og geta beitt reglum klúbbsins í 

störfum sínum. 

2.4  Dómurum ber að viðhalda menntun sinni með því að sækja endurmenntun í formi 

fyrirlestra og námskeiða þegar það er í boði sem og að fylgjast með öllum breytingum á 

reglum. 

 

3. Eyðublöð/skýrslur fyrir lyktarpróf/keppnir  

3.1 Þegar dómarar halda lyktarpróf skal dómari nota eyðublað/form sem ÍNWK gefur út til 

staðfestingar á þeim teymum sem ná lyktarprófinu. Dómari skal senda ÍNWK afrit af 

staðfestum lyktarprófsskírteinum innan sjö daga frá prófi og mun ÍNWK varðveita þau í 

gagnagrunni ÍNWK. 

3.2 Dómarar skulu skrá allar upplýsingar um hundinn á lyktarprófskírteini þar með talið, 

nafn, fæðingardag, tegund og örmerki. 

3.3 Þegar dómarar dæma keppni sem haldin er á vegum ÍNWK skal dómarinn notast við 

tímatökuforrit klúbbsins við tímavörslu, stigagjöf og umsagnir. 

3.4  Óheimilt er að nota logo ÍNWK á eyðublöð eða önnur skjöl dómara nema með sérstöku 

samþykki klúbbsins. 

 

4. Hugtakskýring 

Í reglum þessum skulu eftirfarandi hugtök túlkuð eins og hér segir: 

Getur: tillaga að lausn/útfærslu. 

Ætti: skýr tilmæli um lausn/framkvæmd.  

Skal: engir aðrir kostir eru um lausn/framkvæmd.  

 

5. Tilkynningar til ÍNWK vegna óásættanlegrar hegðunar hunds 

5.1  Óásættanleg hegðun hunds er þegar hann sýnir af sér árásarhneigð eða aðra ógandi 

framkomu í garð fólks og/eða annarra hunda. 

5.2  Hundur sem sýnir af sér óásættanlega hegðun á meðan lyktarprófi eða keppni stendur skal 

vísað úr lyktarprófi/keppni og af svæðinu. 

5.3  Dómurum, riturum og öðrum starfsmönnum lyktarprófs/keppni er skylt að tilkynning 

skriflega til ÍNWK þegar hundur hefur sýnt af sér óásættanlega hegðun í prófi/keppni. 

 

6. Leiðbeiningar um endurgjöf 

6.1 Ávallt skal gefa skriflega umsögn um teymið í keppnum. Umsögn skal skrifuð inn í 

tímatökuforrit ÍNWK. Óski stjórnandi eftir munnlegri endurgjöf skal dómari veita hana.  

6.2 Endurgjöf skal vera uppbyggileg og til þess gerð að efla sjálfstraust stjórnanda og gefa 

leiðbeiningar um áframhaldandi þjálfun teymisins. Mikilvægt er að dómari forðist það 

að stíga inn í hlutverk leiðbeinanda þar sem hlutverk dómarans er ekki að kenna heldur 

að hvetja til að vinna frekar. 

6.3 Munnleg endurgjöf dómara til keppenda ætti að innihalda eftirfarandi atriði: 

• Upplýsingar um hvort dómarinn samþykkir fundinn af felunni ef óvissa er til 

staðar. 

• Fjöldi villa og í hverju þær fólust. 

• Hegðun stjórnanda eða hunds sem dómari íhugaði að gefa villu fyrir en gerði ekki 

en muni leiða til þess ef hegðun sjáist áfram í keppninni. 

• Jákvæða punkta sem sáust hjá teyminu í leit. 

6.4 Endurgjöf dómara til keppanda ættu einnig að innihalda upplýsingar um 

svæði/atriði/hegðun sem voru sérlega eftirtektarverð. 

7. Ákvörðun um hámarkstíma á leitarsvæði 

7.1 NoseWork er íþrótt þar sem þú ert fyrst og fremst að keppa við sjálfan þig. Óreyndur 

keppnishundur verður að eiga sanngjarnan möguleika á að finna feluna. Hámarkstími á 

ekki að vera það sem hindrar hunda sem eru hægir í eðli sínu eða hægir vegna 

líkamsbyggingar sinnar til að finna alla felur á leitarsvæðinu. 

7.2 Hámarkstími fyrir hverja leit skal reikna eins og hér segir: 

a) Dómari gengur hægt og rólega (tíminn miðast við tiltölulega hægan leitarhund) 

um allt leitarsvæðið. Í hverju skrefi er talið upp að þremur með venjulegum hraða.   

Í NW2 og NW3 skal dómari einnig taka tillit til hæðar felunar við ákvörðun um 

hámarkstíma leitar og þegar hundur þarf að standa ofan á hlutum til þess að finna 

feluna. Bæði þessi atriði eiga að hafa í för með sér lengri leitartíma. Einnig skal 

tekið tillit til gólfflatarmáls leitarsvæðis. 

 

b) Að minnsta kosti einn hundur sem lokið hefur lyktarprófi fyrir viðkomandi flokk 

og er ekki að keppa skal prófa leitarsvæðið fyrir keppni (prófhundur). 

Leitartími í liðum a-b eru bornir saman á út frá þeim tímum ákveður dómari hæfilegan 

hámarkstíma en aldrei skemmri tíma en samkvæmt lið a. 

7.3 Dómara er heimilt að taka tillit til þess að vindátt geti breyst þegar vindur er meiri en 

hægviðri og þannig aukið hámarksleitartíma um allt að 30 sekúndur. 

7.4 Ef  hætta er til staðar að lyktarmyndin geti breiðst út fyrir leitarsvæðið ætti dómari að 

bæta við meiri tíma við leitartíma. 

7.5  Þegar um er að ræða ílátaleit ætti dómari að gera ráð fyrir þremur sekúndum í leitartíma 

fyrir hvert ílát en þó aldrei skemmri leitartími en ein mínúta. 

7.6  Í þeim tilfellum sem fleiri en einn dómari dæmir keppni ákveður hver dómari 

hámarkstíma á því svæði sem hann dæmir. 

7.7 Þegar stjórnandi teymis býr við hreyfihömlun skal dómari lengja leitartíma um allt að 

eina mínútu fyrir það teymi. 

 

8. Skoðun leitarsvæðis  

8.1  Áður en keppni hefst í NW1, NW2 og NW3 skal dómari hafa skoðun á leitarsvæði fyrir 

keppendur án hunds. 

8.2 Meðan á skoðun stendur upplýsir dómari um hver hámarkstími er í hverri leit og hvernig 

leitarsvæðið, ef einhver frávik eru frá reglum og ef einhverjar hættur geti leynst á 

svæðinu. Keppendur eiga að geta séð allt leitarsvæðið á meðan skoðun stendur. 

8.3 Í NW2 upplýsir dómarinn hversu margar felur eru á hverju leitarsvæði. 

8.4 Skoðun leitarsvæðis má fara fram með myndum eða myndbandsupptökum. 

9. Leiðbeiningar um það þegar keppandi segir ekki „hér“ eða 

„búinn“ 

9.1  Þegar skoðun leitarsvæða á sér stað getur dómari bent keppendum á að nauðsynlegt sé að 

segja „hér“ til þess að tíminn sé stöðvaður. 

9.2 Ef stjórnandi í NW1 segir eitthvað annað í stað „hér“ getur dómarinn gefið stjórnanda 

tækifæri til að leiðrétta það með því að spyrja til dæmis „afsakið, hvað sagðir þú?“. Tíminn 

er ekki stöðvaður fyrr en stjórnandi segir „hér“. Í endurgjöf til stjórnanda getur dómari bent 

á þetta sem ráðleggingu fyrir komandi keppnir. 

9.3 Í NW2 og NW3 skal staðfesting aðeins gefa staðfestingu frá dómara þegar stjórnandi segir 

„hér“. 

9.4 Þegar stjórnandi metur það sem svo að hundurinn hafi fundið feluna í NW2 og NW3 þá 

segir hann „hér“. Dómari lætur vita að hann hafi heyrt stjórnanda segja „hér“ með því að 

segja „takk“ án þess að upplýsa hvort það sé rétt eða rangt. 

9.5  Í NW2 og NW3 stöðvast tíminn þegar stjórnandinn telur að búið sé að finna allar felurnar 

og segir „búinn“.   

9.6  Ef stjórnandi segir ekki „búinn“ í NW2 og NW3 áður en tíminn rennur út eða áður en hann 

fer út fyrir leitarsvæðið og hættir leit þá fær hann hámarkstíma og teymið fær að halda þeim 

stigum sem þau höfðu fengið fram að því í leitinni. 

9.7 Á leitarsvæði sem inniheldur tvær felur í NW2 og teymið fer út af leiðarsvæðinu eftir fyrstu 

feluna fær teymið ekki hámarkstíma ef það byrjar að leita aftur á leitarsvæðinu. 

9.8  Ef stjórnandi sem segir „búinn“ áður en hundurinn er búinn að finna allar felur fær teymið 

að halda öllum áunnum stigum og tíminn sem þeir stoppuð er skráður í dómaraskýrsluna. 

9.9 Ef stjórnandi segir ekki „búið“ innan hámark 5 sekúnda eftir að hann yfirgaf leitarsvæðið 

og lauk leitarvinnu er skráður hámarkstími á leitarsvæðinu. 

9.10  Stjórnanda er heimilt að verðlauna hundinn utan leitarsvæðis á meðan leit stendur, að því 

gefnu að teymið snúi fljótt aftur til leitar eftir að verðlaun hafa verið veitt. 

9.11 Tími við leit í NW2 og ofar stöðvast einungis þegar stjórnandi segir vísvitandi „búinn“ í 

þeim tilgangi að stöðva tímann. Ef stjórnandi nefnir orðið í öðru samhengi á meðan keppni 

stendur, t.d. í samtali við hundinn, á ekki að stöðva tímann. Í endurgjöf dómara til keppanda 

ætti dómari að upplýsa um áhættuna af því að nota orðið í öðru samhengi en þeim að stöðva 

leit þar sem sú hætta er til staðar að tímavörður stöðvi leitina. 

 

10. Reglur um hvernig meðhöndla skal piss á leitarsvæðum 

10.1 Ef hundur pissar á leitarsvæði skal dómari eða annar starfsmaður keppninnar reyna að 

þrífa pissið upp eins mikið og hægt er með vatni þegar möguleiki til þess gefst. Forðast 

ber að nota öll hreinsiefni þar sem það getur haft truflandi áhrif á lykt á svæðinu.  

10.2 Í NW1 þarf að tilkynna stjórnendum í forskoðun leitarsvæðisins að kjósi þeir að vita það 

beri þeim að spyrja dómara við upphafslínu hvort og þá hvar hundur gæti hafa pissað á 

leitarsvæðinu. Í NW2 og NW3 fær stjórnandi ekki upplýsingar um hvort hundur hafi 

pissað á leitarsvæði. 

10.3  Hundur sem pissar á leitarsvæði fær 3 villur. 

10.4 Ef hundur pissar á/nálægt felu, getur dómari notað heimild í 10. gr. til að flytja 

leitarsvæðið. 

 

11. Leiðbeiningar um þegar flytja þarf leitarsvæði 

11.1  Leitarsvæði má færa á meðan keppni stendur yfir ef dómari telur þörf á því. Í slíkum 

tilfellum skal dómari ákveða hvort þau teymi sem hafa áður lokið leit á fyrra leitarsvæði 

haldi niðurstöðum sínum eða hvort þau þurfi að endurtaka leit. 

11.2 Færa á leitarsvæði þegar: 

a) Hætta stafar af hundi/stjórnanda 

b) Ef um er að ræða sýkingu/smit á svæðinu og skipuleggjandi hefur yfirsést það. 

11.3 Þegar leitarsvæði er fært  á nýja leitarsvæði að vera samskonar, þ.e. samskonar undirlag, 

stærð og sambærilegir hlutir á leitarsvæði. Eftir því sem kostur er ætti veður/vindur að 

hafa sambærileg áhrif og á fyrra leitarsvæði og felur skulu vera í sömu hæð og 

staðsetningu. 

11.4 Sé sett upp nýtt leitarsvæði verður að fara með prófhund yfir svæðið. 

 

12. Svindl 

Ef keppandi verður uppvísa af svindli með því að upplýsa hvar felan er, er hægt að færa 

leitarsvæði og teymin sem koma á eftir þeim sem gaf keppendum til kynna hvar felan er geta 

leitað á nýju svæði.  

 

13. Öryggisbúnaður á keppnissvæði 

13.1  Meðan á keppni stendur skal hundur vera með beisli eða venjulega hálsól á leitarsvæði. 

Hundur skal leita í taum (ekki teygjutaum), sporlínu eða flexi ef ekkert annað er ákveðið. 

13.2 Óheimilt er að nota hálsól með henginu, hálfhengingu, múl og beisli sem skerða 

hreyfingu við álag.. 

13.3 Hundur má ekki bera mítlakraga eða annarskonar kraga á leitarsvæði. 

13.4 Heimilt er að nota hárbönd/teygjur til að halda hári hunds frá augum hans. 

13.5 Hundar skulu vera í hámarki tveggja metra lögnum taum á keppnissvæðinu á þeim tíma 

sem þeir eru þar. Óheimilt er að nota flexi-taum þar sem hleypt er út lengri taum en 

tveimur metrum á keppnissvæði. 

13.6 Heimilt er að hafa hund sem er að keppa í fatnaði þegar aðstæður eru til, t.d. þegar kalt 

er í veðri eða mikil rigning. Fatnaður skal þó hvorki þrengja of mikið að hundinum né 

dragast eftir leitarsvæðum 

13.7 Ef hundur er ekki með réttan búnað skal meina teyminu aðgang að leitarsvæðum þar til 

búnaður hefur verið lagfærður. 

 

14. Tæknivilla 

14.1 Dómari getur ákvarðað tæknivillu við leit sem leiðir til þess að teymið fær að endurtaka 

leit sína. 

14.2 Tæknivilla getur verið fólgin í því að alvarleg truflun komi upp leitinni í formi þess að 

maður eða annað dýr/hundur fari inn á leitarsvæðið og það trufli augljóslega 

leitarhundinn. 

14.3 Ef dómari dæmir tæknivillu er stjórnanda boðið að byrja leitina aftur sem þýðir að bæði 

tími og áður fundnar felur, þegar um er að ræða NW 2 og ofar, eru núllstilltar. Hundurinn 

þarf að merkja á felurnar aftur. Merking skal aðeins skráð sem rétt ef hundurinn merkir á 

sama stað og í fyrsta skiptið. 

14.4 Dómari getur gert hlé á leitartíma af öðrum ástæðum og síðan haldið áfram þegar það 

þykir viðeigandi. 

 

15. Sérstök atriði er varðar farartækjaleitir 

15.1 Samkvæmt reglum ÍNWK fær teymi villu úr flokki eitt ef hundur setur lappir á aðra hluti 

bíls en dekk. Ef hundur setur endurtekið lappir annað en dekk bíls þá eru villur gefnar í 

hvert sinn sem það gerist upp að villu fjögur, en þá er leit stöðvuð, teymið fær hámarks 

tíma og fær að halda áunnum stigum úr leitinni. 

15.2 Í þeim tilfellum þegar hundur setur lappir á annan hluta bíls en dekk og vinnur í standandi 

stöðu með lappirnar upp að lakkinu fær teymið villu úr flokki tvö fyrir mikið álag á lakki 

farartækisins, sambærilegt og áverki á leitarsvæði t.d. skemmdir á kössum, krafs o.fl. 

 

16. Áverkar á leitarsvæði 

16.1 Eftirfarandi kemur fram í kafla. 16.2 í reglum ÍNWK: 

Flokkur 2- 2 villur 

• Hundurinn gerir stóra áverka á leitarsvæðið t.d. skemmir kassa, bítur, grefur, krafsar eða 

rispar/skemmir lakk á ökutækjum. 

• Stjórnandinn segir ”hér” á röngum stað. 

Leiðbeiningar hvað varðar það að gefa villu í flokki 2 fyrir stóra áverka er að ef það sem 

hundurinn hefur gert hafi áhrif á getu dómarans til að halda áfram dómstörfum sínum strax 

eftir að leit er lokið þá flokkast það sem villa í flokki 2.  

16.2 Þrátt fyrir að hundur stígi á eitt eða nokkur ílát þýðir það venjulega ekki að ílát þurfi að 

vera skipt út. Dómari getur í staðinn valið að ýta til dæmis á nokkur ílát með fætinum þannig 

að þeir hafi samskonar útlit. Því þarf ekki að gefa villu í flokki 2 í slíkum tilfellum. 

16.3 Þegar verið er að ákvarða villu í fokki 2 er reglan sú að lítill hundur sé metinn á sama 

hátt og stór hundur. 

16.4 Almenna reglan er sú að til þess að veita villu í flokki 2 fyrir stóra áverka á leitarsvæði 

þurfi hundurinn framkvæmir meðvitaða athöfn sem beinist að hlut/stað á svæðinu sem hefur 

veruleg áhrif á leitarsvæðið frá því sem það leit út áður en hundurinn hóf leit sína. Hundur 

sem beinlínis hleypur yfir meirihluta ílátanna ætti ekki að fá villu í flokki 2.  

16.5 Dæmi um hvað leiða á til villu í flokki 2 fyrir alvarlega áverka á leitarsvæði: 

• Hundur bítur í ílát eða staðinn þar sem fela er staðsett. 

• Hundur klórar í ílát og þannig að það myndast nokkrar rispur. 

• Hundur traðkar vísvitandi á eitt eða fleiri ílát. 

• Hundur grefur í eða á felu þannig að það gætu myndast rispur eða göt á þeim 

stað þar sem felan er. 

16.6 Dæmi um leiðir ekki til villu í flokki 2 fyrir alvarlega áverka á leitarsvæði: 

• Hundur setur loppu eða klórar mjúklega á staðinn þar sem fela er staðsett. 

• Hundur gengur á nokkrum ílátum. 

• Hundur gengur/hleypur yfir ílát (ekki meðvitað athæfi) 

• Hundur sem er með opinn munn og heggur með tönnum á ílátið sem felan er 

staðsett í . 

16.7 Í þeim tilfellum þar sem dómari er í efa um að dæma villu í flokki 2 fyrir alvarlega 

áverka á leitarsvæði ætti dómari að dæma frekar villu í flokki 1 fyrir að smita leitarsvæðið. 

 

17. Farartækjaleit 

17.1 Við leit á farartækjum á ekki að setja felu þannig að þær bjóði upp á mistök. Í NW1-

NW3 ætti aðeins að setja felu utan á farartæki sem þýðir að á „opnum“ farartækjum eins og 

golfbílum og vörubílum ætti hundurinn að geta fundið feluna með afturfótunum á jörðinni. 

17.2 Farartæki sem eru tengd við eftirvagn ættu að teljast sem tvö farartæki. 

17.3 Skilgreining á fólksbíl. Sedan- eða station bílar og bílar af gerðinni „caddy“ flokkast sem 

fólksbílar. Þessi ökutæki teljast í keppnum til fólksbíla jafnvel þó þeir séu skráðir sem léttir 

vörubílar. Önnur farartæki teljast ekki sem fólksbílar jafnvel þótt þeir séu skráðir sem 

fólksbílar. 

 

18. Mælingar á hæð felu 

Þegar verið er að mæla hæð á felu er hæðin ákvörðuð frá gólfi/jarðvegi. 

19. Aðferð við að fylla ílát með efni 

Ílát sem uppfylla ekki kröfur í upprunalegri stöðu, eins og poki sem er of flatur, er hægt að 

fylla með efni til að uppfylla kröfur um ílát.  Öll ílát af sömu gerð eiga að vera fyllt með sama 

efni til að ná fram tilætluðum áhrifum. Mikilvægt er að fyllingarefni hafi hlutlausa lykt sem 

hefur ekki áhrif á getu hundsins til að finna hýdrólatið. 

 

20. Tóm leitarsvæði 

Aðeins eitt keppnissvæði má innihalda tóma leit í NW3 og NWELITE. Ef það eru nokkur 

leitarsvæði innandyra en eitt er tómt, þá telst það sem tómt leitarsvæði í keppni. 

 

21. NWELITE 

Tíminn sem stjórnandi óskar eftir pásu hefst þegar stjórnandi og hundur koma inn á merkt 

svæði til pásu. 

Stjórnandi ber ábyrgð á að fylgjast með tímanum á meðan pásu stendur. 

 

22. Leiðbeiningar um hvar ekki má setja felur 

22.1 NW1  

Í leit innanhúss- og utanhúss 

• Má hvorki setja felu í ytri eða innri horn leitarsvæða. 

• Má ekki að setja felur á jörðina. 

• Má ekki að setja felur á jaðar leitarsvæða þar sem hætta er á að lyktin geti 

breiðst út fyrir leitarsvæðið. 

• Má ekki bæta við hlutum inn á leitarsvæðin. 

 

 Í farartækjaleit: 

• Má ekki að setja felur í hurðarfals. 

• Má ekki setja felur undir ökutæki. 

 

22.2 NW2 

 Ekki er leyfilegt að nota háar felur (yfir 1 metra) og djúpar felur á sama leitarsvæði. 

 Ekki má setja felur undir ökutæki. 

 

 

22.3 NW3 

 Ekki má hafa tómt leitarsvæði sem inniheldur truflandi lykt. 

 Aðeins einn keppnisþáttur má innihalda tóma leit. 

 Ekki má setja felur undir ökutæki 

22.4 NWELITE 

 Ekki má hafa tómt leitarsvæði sem inniheldur truflandi lykt. 

 Ekki má setja felur undir ökutæki 

 

23.  Dómaranefnd 

23.1 Á vegum ÍNWK skal vera starfrækt dómaranefnd sem í setja þrír dómarar sem 

viðurkenndir eru af ÍNWK.  

23.2  Hlutverk nefndarinnar er fyrst og fremst að stuðla að því að dómarar fari eftir reglum 

ÍNWK í störfum sínum á vegum klúbbsins, uppfæra reglur dómara þegar slíkt á við og að stuðla 

að endurmenntun dómara ÍNWK.  

23.3  Dómaranefnd fjallar einnig um álitaefni og kvartanir sem berast vegna starfa dómara. 

 

 

24.  Brot dómara í starfi 

24.1 Ef keppandi eða starfsmaður keppni telur að dómari hafi brotið gegn skyldum sínum 

samkvæmt reglum þessum, reglum ÍNWK eða vísvitandi hagrætt úrslitum er hægt að tilkynna 

slíkt til dómaranefndar. 

24.2  Dómaranefnd ber að upplýsa viðkomandi dómara skriflega um framkomna tilkynningu 

og veita honum heimild til þess að koma fyrir nefndina eða senda skriflegar athugasemdir vegna 

umrædds tilfellis. 

24.3  Þegar dómari hefur komið athugasemdum sínum á framfæri eða ekki orðið við umbeðnum 

upplýsingum tekur dómaranefnd málið til úrlausnar. 

24.4  Ef dómaranefnd telur að dómari hafi orðið uppvís af brotum í störfum sínum sem dómari 

í keppnum á vegum ÍNWK skal dómaranefnd veita viðkomandi dómara skriflega áminningu að 

málsmeðferð lokinni.  

24.5  Ef um er að ræða endurteknar áminningar er dómaranefnd heimilt að óska eftir því við 

stjórn ÍNWK að viðkomandi dómara verði bannað að dæma keppnir á vegum klúbbsins. 

 

25. Auglýsingar á keppnum og upplýsingagjöf til keppenda 

25.1 Dómari skal skrá og auglýsa keppni með að minnsta kosti einni viku fyrir keppnisdag. 

Skráning keppni fer fram á www.minarsidur.inwk.is og auglýsa skal keppnina jafnframt 

á facebook síðu ÍNWK. 

25.2  Skráningarfrestur á keppnir lýkur þremur sólarhringum fyrir keppnisdag.  

25.3 Dómari getur ákveðið að bæta við skráningu að skráningarfresti liðnum ef ekki er orðið 

fullt í keppni. 

25.4 Nákvæm staðsetning keppni á helst liggja fyrir þegar dómari skráir keppni á 

www.minarsidur.inwk.is. Ef hún liggur ekki fyrir á þeim tímapunkti skal hún liggja fyrir 

http://www.minarsidur.inwk.is/

og vera tilkynnt keppendum með tölvupósti eigi síðar en þremur sólarhringum fyrir 

keppnisdag. 

25.5 Dómari sendir keppendum helstu upplýsingar um keppni eigi síðar en sólarhringi fyrir 

keppnisdag, þ.m.t. rásröð, um afmörkun keppnissvæðis, leitarsvæða og bílastæða og hvort 

aðgengi sé að salerni. 

25.6 Dómari skal, svo fljótt sem verða má, tilkynna um úrslit keppninnar á facebooksíðu 

IWNW. 


